
Duniya sab prathona kuria din 

“Ami apni ke aram dibo:ahibi” (Matthew 11:24-30) 

WDP Nigeria Para likhishe, March 6th, 2026 

Aradhona Kora 

 

Matlob/Bhabona (Intention) 

Itu programme tu sob ke mati ase Isor osor teh ahibole aro shanti pabole Isor logot. Ami khan 

kitia mon sob para Isor ke biswas kure, ami khan laga bhoch halka hoi aro aram pai. Itu 

programme tu Ecumenical Christian Nigerian maiki khan pora likhi she. Mukya bishoy (theme), 

“ Ami apni ke aram dibo”, (Matthew 11:28-30). Nigerian maiki khan pora taikhan laga bhabona 

aro taikhan ki lok kurishe itu sob milikena aro prathona teh thaki eki manu nishina thakibo. Ami 

khan laga bhoch teh ekta pai ase aro ania ase shanti duniya sob teh. 

Symbols 

Yate likhi kena thakia khan jaga alak alak teh chula bo paribo aradhona kora homoi teh. 

Bishi rong thaka African kapur (colorful African fabric) 

Itu bhal dikia kapur dekhai thaka tu bishi dhun rong ase Nigerian culture teh. Sob rong teh 

taikhan laga pehchan aro poila ki kuri ahishe itu kahani ase. Jun itu sundur bonai aro hudai 

taikhan laga jivan the matlob thake. Itu kapur nishina amikhan ke yad dilai deh alak,alak kahani 

thakile bi eki logot ahi kena nomro kuri aro biswas thake. 

Hara aro boka rang: 

Nigerian khan laga janda teh hara aro boka tu tai khan ekta ase aro alak thaka akha thaka aha din 

teh. Hara rong tu hoile taikhan laga mati bari aro kheti bari dhun thaka, aro boka tu shanti aro 

ekta thaka. Itu ami khan ke yad deh ki ami khan ke matia toh Isor bonai dia sabole aro duniya 

manu laga majo teh shanti ani bole, aro eki logot kam kuri kena aha din tu bhal hobole. 

Dukh kapur (Mourning cloth) 

Dukh kapur toh Nigeria teh mota nathakia khan laga bhoch aro taikhan ke dapai dia kahani ase. 

Dhan/chaol (Grains/rice) 

Chaol toh taikhan laga dukhiya aro mon bhanga poisa tebi taikhan dukh pa aro gao monso teh 

dukh kuria to ashirbad/akhirdad laga kahani teh ase. 

Pathor (Rock or stone) 

Pathor teh hoile taikhan bishi bhoch bhari manu khan bukhia, itu ekla nahoi, hoilebi taikhan 

dukh pa, dukhiya, hisap nathaka aro onyay napa, itu amikhan Nigerian manu ke yad deh, ki bishi 

dhun thaka mineral teh, amikhan karone itu ashirbad aro chunauti deh. Jisu amikhan laga bhoch 



halka kuri dibole koishe, itu minite,itu pathor matlob tu aro amikhan ke matia tu budli hoikena 

aha din teh kinika jabo aro uthi kena jabo lage itu ase. 

Olive tel glass the thaka (olive oil in a glass or bottle) 

Nigeria teh olive tel thaka toh history ekta aro crude tel thaka, jate dekhe ki ami khan paribole 

aro age jabo paria duniya sob teh. Itu ekta chunauti de poisa phale aro environment phale 

amikhan ke duniya sob karone prathona teh thakibole, aro duniya sob aram thakibole. 

Cherag (candle) 

Cherag toh amikhan mon bhangia homoi teh lok kuri bole akha dekhoi, aro Nigerian manu khan 

bishi andhera teh thaka homoi ujala deh. 

Pani Bati (Calabash bowl) 

Pani bati toh Nigirian maiki khan chulai, aro kheti tehh pa jenis khan jama kuri kena bekai, aro 

itu pani bati hoile Isor pora taikhan laga dukh howai te kilage deh, aro lagi thaka sob teh. 

Suru Gana (Opening song of praise- Keleya) 

Keleya, Keleya nobueze 

Prohansa Isor, Prohansa Isor tai raja ase 

Keleya, Keleya, nobueze 

Prohansa Isor, Prohansa Isor tai raja ase 

Kele Jisus nobueze 

Prohansa Jisu tai raja ase 

Jisus j di nma 

Jisu apni bhal ase 

 

Suru Prathona (opening prayer) 

Prathona kuri bo 

Isor, amikhan laga bhoch bukhia Isor, amikhan apni age teh ahia ase prohansa aro khushi pai 

kena, apni hey suru aro khotom tu ase, apni logot hey amikhan hilibo paria ase, amikhan laga 

jivan toh, amikhan apni laga naam teh jama kuri ase, biswas kuri aro apni kosom dia duijon aro 

tinjon jama kuria apni naam te, itu karone apni thaka amikhan majote khushi mania ase, amikhan 

itu aradhona kuria apni laga hat teh dia ase. Prathona ase apni amikhan logot ahibo, modot 

kuribo aro atma laga rasta khuli kena itu jaga teh dibo Jisu Christo naam teh prathona kuria ase. 

Amen. 

 

 

 

 



Kotha ahibole di ase (words of welcome) 

Ahibole di ase, morom sathi khan alak alak jaga pora alak, alak manu/jati jama kuria teh, 

amikhan aji laga din teh awaz alak, alak loikena jama kuria homoi the mili kena prathona teh aro 

kam teh thakhi bo. Amikhan laga mukya bishoy “Ami apni ke aram dibo: ahibi” Matthew 11:28-

30 pora loikena yate likhia ase Jisu pora mon pora matai ase jun manu bhoch bhari aro utha bo 

napare ahibole, itu minite apni bi ahibi, apni kun bi hobi, apni laga bhoch bhari sob ani dibi aro 

aram pabi. 

Nigeria pora Christian maiki khan apni ke olabok matia ase, apni duniya kote thakilebi,apni laga 

atma aram pabole karone ahibi, amikhan milikena aradhana homoi ekjon, ekjon laga bhoch toh 

bhak kuri aro nijor ke notun kuri aro mazbut thaki milibo. Amikhan sob Jisu Christa laga morom 

teh milikena thaka nishina itu jaga toh ami laga bi ase bhabona kuribi. 

 

Gana the Matia (Hymns of invitation) “Art thou weary” 

Gana “Art thou Weary” duniya sob jania laga ase, Nigeria manu milaikena, itu gana toh mon 

pora bhal pa ekta ase sob denomination teh duniye sob amikhan laga behen WDP Nigeria pora 

iman sundur pora likhi kena ase itu gana, amikhan laga dukh ahi thaka ania ase bhal pora 

bhabona kuribole. Amikhan sob eki logot gan kuribo. Jawab dibi ahi bole matia homoi teh aro 

pabi atma teh dukh thaka aram hobole. 

Apni bhoch bhari ase, apni mondukh ase aram pabole “Ahibi” morom laga awaz matia ase aram 

pabole ekta ase naki, mon chinta ase? bikhai ase, giri jai ase? Amikhan laga bhai, behen biswas 

teh ashish hobo. 

 

Rokhi thaka(Refrain) 

Prathona akha, gana kuria, morom teh amikhan aram pa? Biswas manu eki logot utgi bi, jawab 

dibi, “hoi” jakena kuria teh aro giri ja homoi teh akha ase? Hoi, amikhan laga prathona pora eki 

kuri deh aro itu ujala hoi rati the. Uthibo napare ghorte, nahoile bhoi thaka teh aram ase? Hoi, 

Jisu nimite ase, Jisu logot bandi kena rakhile aram ase aro halka pora uthabo pare.Ami atma 

khang bhari ahile kote shanti pabo? Morom laga hal teh, bia bhabona bi khotom hobo. Amikhan 

jitibo paribo dukhiya pora amikhan ke dhuri kena thakile? Isor laga rajo teh, amikhan ashish 

hobo aro inam hobo. 

 

Chioma laga bhoch bhari- Kahani koa (narration) 

Nigerian laga school kitab teh bacha ekta nam Choima koi keno ase, tai school teh bi tai laga 

sathini khan logot mili bole dukh thakishe. Itu khata kahani jani bole paria toh amikhan laga 

majo teh sabse choto ola bi bhoch bhari thakia jani paoshe, aro itu amikhan laga juan teh aro ekta 

chunauti teh, amikhan laga alak,alak bhoch thaka. Dupe aro Godiya teh thakiye aram kuri bole 

ghanti marishe. 

Dupe: Godiya jai kena chioma ke sabo 

Godiya:Thik ase jabo 

Dupe:Ami duijon khili bole ahishe, hoile bi apni ke alchi dikhia ase. 



Choima: Moi laga shikshak pora koishe, mo eku tebi bhal nai, apni duijon toh nutun class teh 

ase, hoilebi ami toh itia bi grade-4 teh ase, ami itu asani pora bi napare.(Chioma aro jor pora 

kandi jaishe) 

Choima: Itia toh ami laga baba bi school fee bi nadibo koi ase aro na alai le. 

Godiya: Inika kotha khan nahunibi, Choima! Apni iman bhal thakhishe nursery teh, apni bhal 

pora aro paribo. 

Dupe: hosa ase itu! Apni jane moi ke toh bishi aste bacha ase inika koishe, grade-1 aro 2 teh, 

hoilebi ami aro bhal hoi kena jaishe. 

Chioma: acha 

Dupe: Ami laga pichete kobi, Isor amiapni laga bacha ase. 

Choima: Isor ami apni laga bacha ase 

Dupe: Ami husiyar ase 

Choima: Ami husiyor ase 

Dupe: Ami shiki kena uthi bo paribo 

Chioma: Ami shiki kena uthi bo paribo 

Dupe: Amen 

Chioma: amen 

Godiye: Chioma, janibi Jisu toh apni laga sathi ase, apni laga naparia sob teh modot dibo 

Dupe: hoi apni alchi nahoilebi bhui lagile, Jisu logot kotha kuribi apni aram pabo. 

Choima:olop hanshe, dhaniyabad, apni duijon bishi bhal sathi ase. 

(ekjon: ekjon laga hai dhuri she tai khan tinjon) 

Sab bi: dhaniyebad, Jisu amikhan laga sathi aro modot dia karone. 

(ekjon: ekjon ke dhuri kena hansishe) 

Kahani koa: Dui moina pichete 

Mukhy Shikshak: Sob manu jor pora tali mari bi, chioma itia toh second the ahishe sob manu 

laga bitor teh. 

Dupe: Chioma ke dhuri kena sabi, Jisu modot kure kitia amikhan pora modot mange taike. Tai 

pora apni laga dukh loi jaishe, aro itu apni ke modot dikena aye teh shiki kena ja homoi eku 

dikdaar nahobo. 

Chioma:hosa koishe apni! Itia toh bishi aram hoishe moi, dhaniyabad, Jisu. 

Sob: Chioma nimite hooray, taikhan sod khushi paishe 

 

Isor kotha pora- Matthew 11:28-30 

Itia toh amikhan sob mon aro bhabona khuli kena Isor laga kotha teh Jisu laga khushi khopor 

Matthew teh likhi kena thaka teh dibo, itu Isor logot pora amikhan ke morom pora matia tu 

hunibo. 

“Kon he dukh aro bhari khang bukhi ase, moi logote ahibo aro moi tumikhan ke aram diso. Moi 

laga jungali tumi loi lobi aru moi pora sikhai lobi, kilemone moi nomro aro mon te norom ase, 

aro tumar atma nimite aram pabo, kilemone moi laga jungali tu asani ase, aro moi laga khang tu 

halka ase”. 



Apni ke itia matia ase aro jawab dibole kotha toh niche teh likhi kena ase: 

Leader: Ahibi Jisu logot jun manu dukh ase 

All: ahishe amikhan 

Leader: Isor pora aram dibo 

All: Isor pora aram dibo amikhan ke 

Leader: Jisu pora dia jungali toh lobi, itu asani aro halka ase 

All: Amikhan loishe itu Jungali 

Leader: Shiki lobi kun laga mon bhal aro nomro ase 

All: Amikhan yate ase shiki bole 

Leader: apni atma toh aram pai jabo 

All: dhaniyabad 

 

Kahani aro Prathano (stories and prayers) 

Morom bhai bhuini khan, amikhan huni loishe Jisu pora tai logot ahibole matia, amikhan laga 

khang bhari anibole aro aram pabole. Itu nimite itia amikhan laga mon khuli dibi. Yati Nigerian 

behen khan laga kahani hunibole, itu testimonies khan para janibo tai khan laga dukh kahani aro 

bishi manu lok kuri thaka duniya teh. Amikhan hunibo ekta mota nathakia maiki kinika julum 

(oppression) opor jitishe, amikhan mon dangor hoikena, taikhan laga chukeri ke school pathai 

aro hudai chunauti (challenge) lok pai tai khan laga biswas teh.Itu kahani toh mon bhangai dibole 

karone nahoi, 

Itu kahani toh mon bhangai dibole karone nahoi,hoilebi Isor kinika aram dishe bishi dikdar lok 

pa homoi teh. Pavitra atma hey kotha kuribo itu testimony poro. Amikhan ke uthai dikena duniya 

teh khang khari thakia manu sob karone prathona thakiboh. Amikhan Jisu Christa teh ekta ase 

kitia ekta bikhai, sob dukh pai holebi kitia Jisu logot aram pai sob manu khushi pai. Amikhan 

laga kan khuli kena hunibo, mon pora loi kena aro dimak pora bujibole amikhan ke aram pabo 

matia Isor toh eki Isor ase aro itu kahani pora amikhan ke hilai dikena tagot biswas prathona, 

duniya sob milai deh, aro nomro hoikena akha pabo. 

 

Mukya bishoy gana (Theme song- come unto me) 

 

Ahibi ami logot itu gana toh duniya sob prathano kuria din karone kurishi. 

 Sob manu eki logot itu gana kuri aro Isor matia mon pora hunibo. 

Apni giri aro ekla bhabona kuria ase 

Apni dukh aro hisab nathakia ase 

Apni mon choto hobo nalage 

Jisu koishe ahibi ami logot 

 

Refrain: 

Ahibi, ahibi ami logot (2x) 

Ahibi, kun dukh ase, ami aram dibo 



Ahibi, ahibi ami logot (2x) 

Ahibi, kun khang bhari ase ami aram dibo 

Apni laga bhai aro bhuini ke kobi bachai dia ola toh sathi ase 

Tai pora hat deh, tai logot kharosa kuri bi apni aram pabo. 

 

Beatrice kahani (Beatricie’s story: The burden of systemic oppression) 

Ami laga nam Beatrice ase, moi 28 sal thaka homoi ami laga mota communal clash teh morai 

dishe aro ekla hoishe. Ami laga mota harai dia laga din ami khali sathi hey haria nia. Society teh 

ami laga jaga harai dishe, aro achanak teh moi ke ekla chari dishe tinjon bacha logot, aro duniye 

pora amikhan ke nasa hoishe. Nigeria teh moi ekla dukh lok kuria toh bishi mon dukh ase. 

Dukhiya lok poishe, ami bacha khan ke sabole kam kuri thaka posa rasta sob hari jaishe, aro alak 

kam bi napa hoishe. Moi laga sasur khan pora modot dibo bhabona kurishe hoilebi mota laga 

dhun alop rakhi kena thakia bi lobule khushish kurishe. Din lok kurishe moi kinika bacha khan 

ke khelabo aro school fees kinika tera bo. 

Hoilebi moi laga andhera homoi teh, moi laga sathini mota nathakia khan logot pora aro tagot 

paishe, moi yad ahishe modot kuri bole mondoli manu khan pora programme ekta kuria taikhan 

pora 50 maiki , mota nathakia khan ke ahibole koishe, hoilebi 100 manu ahishe, itu din, ami jani 

bole paishe ki ami ekla dukh kuria nahoi. Ami ke ekdum chunati ekta dia toh aro sathini khan 

laga biswas aro taikhan nachari kena jai thaka itu khushi paishe. Amikhan laga dukh homoi tebi, 

amikhan bishi Jisu ke charia nai, Jisu hey amikhan laga khang bhari bukia ola ase itu jani paishe. 

Ami dikhishe mota nathakia ama khan dukh napai kena mondoli teh kam kuru thaka taikhan laga 

biswas toh hial bole paria nai. 

 

Ekta ama tai laga mota muria pichete , tai pora alak maiki khan ke modot kuribole suru kurishe. 

Tai pora alak alak jaga jai kena manu ke mon dangor kuri aro amikhan ke modot kuri bole, 

kapur, chaol aro poisa joma kure.Tai laga kam dikhi kena amibi tai nishina kuri bole mon 

olaishe. Itia ami logot olop thaka loi kena alak sathini khan ke modot kurishe, itia toh amikhan 

sob masboot hoishe.Itu sob the amikhan biswas thakishe amikhan laga ghor manu aro mota logot 

mota nathakia maiki khan bishi toh joldi shadi kuriloi hoilebi amikhan toh bacha khan ke utha 

bole aro ghor manu sob eki logot thakibole karone, itu asani rasta nahoi,hoilebi biswas aro ekjon, 

ekjon nimite mon dangor hoikeno jabo paria ase amikhan laga khang khari ase hoilebi amikhan 

sob Jisu ke biswas kuri aro tailaga teh rakhishe, kile mane tai pora aram dibole koi kena ase. 

 

Manu karone prathona kora (Intercessory prayer) 

Prathona kuribo: 

Isor apni sob se dangor bhoch bukhi dia toh ase, amikhan ahiase apni laga age teh apni laga 

bacha hoikena, duniya kinar sob teh awaz uthai kena Beatrice aro ghar manu sob milikena 

bukhia ase itu khang bhari aro manu pora hisab nakuria. Morom kuria Isor, moikhan jania ase ki 

apni dikhia ase amikhan ke , apni dikhia ase ki maiki khan bishi manu pora hisab nakuria aro 



nasaija kunba kam bishi kuri ase tai khan laga komor bi bhikhai kena kheti teh, ghor teh aro 

kunba toh kam kuri bole napai kena ase, morom Isor apni pora dekhai dibi na amikhan ke. 

Dhaniyabad Isor, morom Isor dukh pa homoi teh apni pora alak, alak teh rasta khuli dia 

karone,amikhan ke aro rasta khuli de kena itu duniya aro bhal kuri kena loi jabole karone. 

Sabse tagot Isor, apni laga hat hilia amikhan dikhi paishe, apni pora Red sea duita kuri dia apni 

laga manu nimite itu duniya the niyay nathaka to khangai dibi na. Leaders khan sob laga mon teh 

kotha kuri dibi na, taikhan ke bhui ekta thaki aro morom pora kanoon chulabo karone, duniya 

manu laga mon hilai dibi aro taikhan laga bia bhabona aro kam budli hobo nimite kun kebi alak 

pora nasabo nimite. 

Morom kuria Jisu, apni phutani manuke girai di aro niche thaka ke uthai dibi, kiman jon dukh 

kuria as taikhan kebi uthai dibi, amikhan ke takot dibi aro hudai apni ke biswas kuri bole nimite 

amikhan laga khang bhari nishina thakilabi nachari keno apni ke biswas thaki bole. 

Pavitra atma, amikhan ke bhorta kuri dibi aro nutun kuri dibi, apni laga tagot toh amikhan logot 

hudai thakibo dibi, manu karone amikhan ke ekta ashirbad hobo dibi, kiman jon dukh kuri ase 

amikhan ke hohai kuri bole didi taikhan ke. Dhaniyabad morom Isor amikhan laga kandia huni 

dia karone aro khang bhari bukhi dia karone, amikhan apni ke biswas kuri ase apni khotom 

nahoa morom aro apni laga tagot amikhan ke nutun manu kuri dia nimite. Amen. 

 

Jato’s Kahani (Jato’s story: The burden of Religious persecution) 

 

Moi laga nam Jato ase, ami ekta Christian ama ekta ase, northern Nigeria teh thake. Ami kitia 

ami laga bacha Amina, tar toh 14 saal chukeri ase school teh pathai moi laga mon chinta hoi 

thake. Apni sabi Amina toh Leah Sharibu tai duijon eki saal ase, kitia tai ke school pora uthai 

loishe, Dapchi teh, olop ganta ase yate pora. Leah laga kahani moike bhui kuri deh, 8 saal hoishe 

itia Boko Haram pora tai ke loa toh, itia tai khan laga Koyedi (prison)te ase. Ami kitia Amina ke 

sai, nijor ke modut kuri bo napari jai, Jodi itu Amina ase koile kinika hobo. 

Dhorom teh kinika dukh kuria toh asani nahoi, Kunuba jaga teh hoile Christian khan ke murai 

dia bi thake , taikhan laga biswas nimite, hoilebi Isor morom pora ghor osor the muslim manu 

thakile bi bhal pora takia ase. Sob jaga the enika eki nahoi- Yorubaland Southwest teh hoile 

Christian aro Muslim khan eki ghor manu nishina thake, aro kunuba jaga the inika thaka ami 

jane. Moi kitia ba asorit lagi thake, kile ami laga biswas toh inika alak dhorom ke dukh dibole 

mate. Jisu pora  morom kuribole aro prathona kuri bole hikaidishe, itu asani nahoi biswas kuri bi 

ami ke kunuba homoi teh ami hune manu ke murai dishe  nahoile dhuri loishe itu huni kena gusa 

hoi jai, hoilebi aro moi nijor ke yad deh ki Christian manu ekta ase itu nimite Christo nishina 

hobo lage. 

 Itu mara mari toh ja kali pora suru hoa nahoi Jisu laga homoi pora hoishe hoilebi Jisu laga 

homoi pora hoishe hoilebi Jisu pora alak rasta ekta dekhai she. Tai pora amikhan ke morom 

dekha bole mati she, manu pora eku morom nadekhai lebi, sobse age teh itu bishi bhari nishina 

bukhi bole naparibo nishina, hoile be Jisu pora koishe tai laga khang toh halka ase aro bukhi bo 

paribo. 



Kinika amikhan itu ujala bisaribo? Itu khali Isor laga morom teh ase, ghor asor manu ke morom 

kuri taikhan pora amikhan ke jokhom kuri lebi, itu asani nahoi hoilebi Isor morom tu inika 

chunauti para sob dikhi ase. 

Moi Amina logot hudai prathina kure, tai school teh naja age, ami Jisu laga kotha tai ke yad deh 

itu duniya teh apni dukh lok kuribo hoilebi mon dnagor kuribi ami duniya opor jitishe amikhan 

laga takot toh bhabona nishina nahibo aro asani nahobo. Hoilebi dukh homoi teh Jisu amikhan 

logot thake itu janibi, dukh pa homoi teh ami ke phat bachai lobo itu naho, hoilebi janibo laga ki 

homoi ki,ki lok kuri labi Isor laga morom aro khemai kuri di atu hey amikhan ke takot dibo aro 

itu opor jiti bole paribo amikhan laga jiwan teh. 

Leah laga kahani pora biswas toh kiman dam ase janibo pai, amikhan ke ro kiman takot ase itu bi 

dikhai, Damaturu te Christian manu olop jon jama kuri kena itia bi Leah ke wapaaz ahi jabole 

prathona kure, tai khan laga akha, taikhan laga biswas teh nacharia, itu pora amike aro biswas 

dangor kuri kena manu ke aro morom kuri deh. 

Amina School ja homoi sob teh ami toi karone prathona kure, eku dikdar nahobole aro mon 

choto nahobole ami prathona teh tai kebi Leah nishina mazbut hoikena tai laga biswas teh khara 

hobo nimite aro taikhan kun ke lok kuri lebi. Isor laga morom tu loikena dekha bole dhorom 

alak, alak lok kuri lebi.Kinika amikhan kor logot aram pai, gusa pora nahoile mon bia bukhi kena 

nahoi, hoilebi Jisu laga morom amikhan logot thakhi kena dukh pa homoi tebi, itu hodai 

chunibole laga ase, hodai Isor ke amikhan laga jivan toh di dia, hoilebi inika chunia homoi teh, 

amikhan laga khang bhari toh hosa pora halka hojai aro Isor logot aram pai. 

 

Manu nimite prathona kora (Intercessory Prayer) 

Prathona Kuribo: 

Dukh pa homoi teh hohai kuri loa Isor, amikhan apni laga age teh mon bhari hoikena Leah laga 

kahani pora aro mon toh bhui thaka amakhan nishina kun tai laga bacha ke inika andhera teh aro 

mara-mari hoi.Prabhu Jisu apni dukh lok kurishe aro mazbut pora apni laga biswas teh khara 

kurishe, amikhan Leah Sharibu ke uthai ase aro jun manu tai laga biswas teh dukh kuri ase, 

taikhan ke takot dibi aro shanti dibi, taikhan laga inika homoi teh, amikhan ke inika alak,alak 

dukh homoi teh takot di kena uthi bole debi. 

Pavitra atma amikhan kandi mara-mari hoa jaga aro kun ke jobor josti kuri kena najania laga 

mati teh ghor nathakia nishina khtai dishe, taikhan ke hohai kuri lobi, taikhan ki lagia ase iti dibi 

aro nutun suru kuri bo dibi. 

Nyai dia Isor amikhan laga napunchia pap khan khyona kuri dibi ekjon-ekjon ke morom nakuria, 

mara-mari hoi thaka , bukhi bole amikhan ke bandi kena ase itu bi khuli dibi amikhan laga ghor 

osor manu logot alag kuri dia itu sob bhangai dibi.Amikhan ke bhui kuri dia aro mara-mari kuria, 

jun manu inuka kam kuri ase taikhan laga mon choi dibi. Tai khan ke manu laga jivan matlab 

thaka aro shanti toh jani bole dibi. Jato nishina shanti dibi, kun bhui kuri ase morom kuria manu 

ke harai dibole bia manu khan laga mon budli kuri dibi tai khan ke ekta mon hobole dibi, 

Amikhan laga khang bhari bukhi dia Jisu modot kuri dibi moikhan ke apni laga morom aro 

kyoma kuri dia lobule dibi, bia opor jiti bole takot dibi, morom chuni bole dibi, aro bhal budli 



ania manu hobo dibi, amikhan laga mon aro bhabona nutun kuri dibi, hosa rasta the loi jabi, inika 

apni ke bhui kuri aro manu ke ashirbad dibole dibi, manu amikhan ke bia kuri lebi moikhan 

biswas kure apni laga khotom nahao morom aro takot loi kena budli ani bole. Amen. 

 

Kam Karone matia (call to action) 

 

Amikhan inika aradhona kuri ahia nishina, amikhan ke jani bole dishe kinika Nigeria teh 

amikhan laga behen khan aro duniya manu dukh kurishe amikhan sob mili kena prathona 

kurishe, amikhan laga khang bhari bukhi dia Isor laga age teh.Amikhan sob jawab dido, sob 

manu monjor kuri aro Jisu Christa laga teh aro hat kuri kena sob manu lagi thaka akha aro aram 

dibole. 

 Leader: Moikhan khang bhari the kote akha pai? 

All: Jisu logot kun amikhan laga bhoch sob bukhi lao. 

Leader: Kinika jawab dibo bishi mondukh homoi teh? 

All: Amikhan mazbut thakibo, biswas thakibo hawa toofan bi khotom hoi jabo. 

Leader: Amikhan laga bia homoi teh kote biswas rakhibo? 

All: Isor logot, jivan aro lagia sob dia Isor ke. 

Leader: Kinika kuri bo lage amikhan laga osor teh mondukh aro khang bhari thakile? 

All: Ekjon- ekjon ke modot dibo Jisu Christa nishina. 

Leader: Inika ja homoi teh, amikhan laga kam ki ase? 

All: Inika ja homoi teh prathona aro kam eki logot kuribe 

Leader: Amikhan Jisu laga takot loi kena age jabo paribo? 

All: biswas para jabo, morom teh, aro duniya karone ujala hoi kena. 

 

Dhan (offeratory) 

 

Itia moikhan taka poisa dia laga homoi teh jabo dhan dia homoi toh ashirdab homoi ase. Nigeria 

mondole teh tai khan laga nyom teh nachi age jai kena dhan deh, taikhan laga khushi dekhai aro 

Isor pora dia toh boch bhari nahoi hoilebi Isor morom teh khushi pora jawab kure, aji amikhan 

inika dia, sob manu bi eki atma teh khushi aro dhaniyabad dibo. Apni mon khushi pora dia toh 

modot hobo duniya prathona kuria din itu teh kunba khang bhari thaka aji amikhan prathona 

kuria nishina apni nachi kena berai kena, nahoilobi buhi kena dia dhan toh hosa mon pora dia 

ekta hobo dobi aro bhoch bhari thaka halka hobo dibi, amikhan laga dia aro prathona teh Isor 

laga morom duniya teh ahibole dibi. 

 

 

 

 

 

 



Dhan gana (offeratory song: His eye is on the sparrow) 

 

Kinimite ami mon choto hobo? Kinimite andhera ahibo? Kinimite moi laga ekla hobo aro sorgot 

ghor jabo, kitia Jisu moi laga hoishe? Moi ke nacharia sathi tai ase. Tai laga suku tu sorai ase, aro 

moi jane tai moike sai ase tai laga suku tu sorai ase, aro moi jane tai maoi ke sai ase. Ami gan 

kure kilamane ami khushi ase, ami gan kure kilemane ami azad hoishe. 

Tai laga suku tu sorai ase, aro moi jane tai moike sai ase, 

Apni laga mon bhari nahobi, tai laga morom kotha ami hune, aro aram kuri ase, tai laga bhal teh 

ami harai dishe bhui thaka. 

Tai rasta dekhai, hoilebi ekta hey dikhe ami 

Tai laga suku tu sorai ase aro moi jane tai moike sai ase 

Moike kitia bhabona ahe, kitia badol olai ami tai laga osor jai, tai hohai kuri ami azad hoi, tai 

laga suku tu sorai aro moi jane tai moike sai ase 

Tai laga suku tu sorai ase aro moi jane tai moike sai ase. 

 

Khotom kotha (closing words) 

 

Leader 1: 

Inika sur tai laga suku sorai hare, amikhan jani ja Isor laga morom sob logot pai, Isor tu kinika 

sorai ke sai, inika Isor sai thake amikhan laga bhoch thaka aro bikhai thaka,dukh pai thaka 

dukhiya aro bhabona bimar. Kahani teh hunia nishina maoikhan shaki hurishe kinika Isor tu kam 

kurishe amikhan laga jivan teh takot dishe aro akha dishe amikhan laga bishi dukh homoi teh. 

 

Leader 2: 

Aji amikhan dikhishe Isor kinika Nigerian behen khan laga opor teh kam kurishe. Isor pora 

Chiom laga sathini duijon ke chulai kena tai kiman bi kam ase itu dekhai she, bhoch bhari aro 

sorom thaka uthai dia. Beatrice osor teh manu jama hoi thaka loikena amikhan laga ama mota 

nathaka, Isor pora dekhaishe kinika morom pora bia opor jitibo pare. Jato laga kahani teh 

moikhan dikhibo paishe kinika kor laga takot aro biswas the dukh lok pa homoi teh uthai deh. 

Chunauti di ase sob ke ekta shanti aro buji bo pora ekta hobole aro ashirbad laga kahani pora Isor 

dekhai dishe kinika akha aro nacharia teh age jabo pare dukhiya teh aro non dukh the.  

Leader 3: 

Amikhan itu jaga chari kena jai lebi so janibole lage ki Isor pora sob ke tai laga ekta kam kuria 

manu hoi kena ekjon-ekjon laga khang bhari tu uthai kena jaboh. Isor amikhan ke prathona aro 

kam teh matia aro sathi-sathini hoi kena modot kuri jabo lage. Dukh pa khan nimite awaz kuria, 

akha nathaka juji thaka manu nimite hat dia sob milikena Isor logot mili aram aro niyai anibo 

duniya teh. “Ahibi ami logot kiman jon dukh teh ase bhoch bhari ase, ami aram dibo”Itu kosob 

toh khali shanti dia nahoi hoilebi amikhan ke aro kam teh mazbut deh. 

 



“Ami aram dibo: Ahibi” tu duniya prathona din committee, Nigeria bonaishe, aradhona kora aro 

alak-alak kam 2026 saal teh duniya Prathona kuria din teh jama kuri man anole WDP saman tu 

chula bole WDP programme kuria alak-alak organization logot mili kena bonaishe, alak kam 

nimite itu WDP 2024 laga tu aro nabonabo pare, duniya prathona kuria din logot ijazad naloi le. 

Komti ola bole para - Isor kotha pora, arathona kora, desh bhumika bacha laga programme, 

artwork aro artist statement. WDP gana aro Photo khan aro bona bo pare-printed nahoi le 

electronically WDP laga kam the manu logot milikena thik hoile naam dibo. WDP 

national/regional pora ijazad dishe itu aro bonai kena beka bole WDP programme nimite. Khali 

WDP national committee mili kena WDPIC khan hey itu saman online te pabo kun-kun hoilebi 

itu kuria homoi online hey hobo lage aro ekla nimite nahobo. 

Gana dia aro aradhana kora programme mili aro likhia tu hoile publishers khan logot janoni 

hobo.Ijazad dia aro itu alak bhasha teh likhia gana khan tu publishers logot hobo lage-WDPIC tu 

khali ijazad de aro likhi bole gana khan tu asol kuri kena rakha WDP programme karone. 

Taka poisa WDP laga nam teh utha sob tu WDP laga committee logot janai dibo lage. 

Isor kotha olai kena likhia toh New Revised Standard version pora likhishe aro Copyright ©1989 

the Division of Christian Education of the National council of Churches of Christ in the USA aro 

chula bole ijazad dishe. 

 

Aro age jani bole, yate contact kuri bi. 

World Day of prayer International Committee 

475 Riverside Drive Room 729 

New York, NY.10115.USA 

admin@worlddayof prayer.net-http://worlddayofprayer.net 

